
GAL -  
Gálatas  

DIDZA GUSÖ́L-LËË PABLO LUYÚ GALACIA  
1  

Ruzúajë Pablo quégaca bönachi luyú Galacia  
1 

1  Neda, Pablo, naca gubáz queë Cristo. Biti gulasöl-la bönachi 
neda. Jesucristo caz gusö ́l-lëë neda, en nunë Xúziru Dios tu 

zxön Lë. Lë busubanë Jesús lu yöl-la guti. 2 
1 Ruzúaja queëĺi lu guichi 

ni, libíili, yugu cö bönachi tudubi queë Cristo luyú Galacia. 
Núngaquië yugu bö ́chiru ni tu zxön neda. 3 

1  Rinábida Xúziru Dios, 
enca Xanru Jesucristo uzá ládxëë queëĺi, en gunë ga soa dxi icja 
ládxidooli. 4 

1  Jesucristo caz budödi cuinë lu yöl-la guti tu nözi dul-la 
nabágaru para busölë́ rëu lu le naxihui raca dza ni zóaru naa. Benë 
caní tu naca ca rë́ëni quézinë Xúziru Dios. 5 

1  ¡Gácaticasö queë Dios 
yöl-la ba! ¡Ca caz!  

Tuz naca le rinnë ́dxia queë Jesucristo  
6 

1 Rubánideeda ca runli, rucáanatëli Dios. Lë bulidzë libíili para 
guéquili queë tu nözi le ruzá ládxëë Jesucristo queëŕu, ate naa 
rë́ënili si ladxi náali tu le rinnë ́dxia izáa. 7 

1  Le nácatë biti ca zoa 
iatú le rinnë ́dxia pero ruáa caní didza tu nacuë bönni tutsë́ë 
libíili, en të́ënë ulutsë́ë le rinnë ́dxia queë Cristo. 8 

1 Channö zoa nu 
gun ba nalí que tu le rinnë ́dxia le cabí naca tuz ca naca lë na bentu ba 
nalí que loli libíili, rinábida-në Dios udxíë dö nu na run caní. Ral-
la udxíë neda dö channö guna caní, en channö gunë caní tu gubáz 
queë Dios zëë yehua yubá, Dios caz udxíë ca lë dö. 9 

1 Chigunná caza 
caní zíalö, ate naa rnnía caní leyúbölö: Channö zoa nu gun ba nalí 
que tu le rinnë ́dxia le cabí naca tuz ca naca lë na chiguzxí ladxi 
náali, rinábida-në Dios udxíë dö nu na.  

10 
1  ¿Réquitseli rë́ënda cúuli neda yöl-la zxön cate rua caní didza? 

¡Biti ca! Rë́ënda urúaja tsahui lahuë Dios. ¿Réquili rë́ënda uzaca 
baládxilengaca bönachi neda? Latu rë́ënda uzaca baládxilengaca 
bönachi neda, biti gaca huen dxin queë Cristo.  

Naca böáquië Pablo bönni gubáz queë Cristo  
11 

1  Ral-la inö ́zili lë ni, böchi zánado. Le rinnë ́dxia na runa ba nalí 
que biti gulén icja lo ládxidaahuiguequi bönachi. 12 

1  Cuntu nu bönni 
budödë lu naa le rinnë ́dxia na, en calëga nu bönni busédinë neda 
le. Jesucristo caz buzéajniinë neda ca naca le rinnë ́dxia queë. 
13 

1 Chibiyö́n quézili ca na ben caza neda zíatëlö cate ni nazí lu naa 
ca tequi le bach Dios bönni judío. Nö́zili ca bena, yenni gudxía nahua 
bönachi queë Dios tayija ladxi Cristo, en gúunda usulu usunítia 
léguequi. 14 

1  Lu le tequi le bach Dios bönni judío, guyëṕisëtëra neda ca 

látubiqui yúgutë luzáa bönni judío yúugaquië iz ca yua neda, tu 
guzxirö ladxi naa ca léguequi le buludödë xuz xtóoru loru ca tun 
cazë. 15 

1  Caní bena neda, pero tu náquië dxii ladxi Dios, gurö ́cazë 
neda zíatëlö ca gulja, ate bulidzë neda para guna xichinë. 16 

1 Níirö, 
cate gúuni quézinë Dios, benë ga núnbëa-në zxíinë, en gusö́l-lëë 
neda tsöjena libán que le rinnë ́dxia ca naca queë Lë lógaca bönachi 
izáa. Cate benë caní, biti yödilja nu naca bönachi nu usedi neda. 
17 

1  Cabí guyija yödzö Jerusalén para tsöyúa nupa ni nácagaca bönni 
gubáz queë Cristo zíalö ca neda, pero guyija luyú Arabia, ate gudödi 
ni böja yödzö Damasco.  

18 
1  Caní guca, chigudödi tsonna iz cate ni guyija yödzö Jerusalén, 

yöyúa-në Pedro, ate bugáanalena lë idú ca chidá gubidza. 19 
1  Tsanni 

ni zoa ni biti ca biléeda iaturë bönni gubáz queë Cristo, pero tuzë 
Jacobo, bönni bö́chëë Xanru biléeda. 20 

1 Didza ni ruzúaja queëĺi lu 
guichi nácatë. Nia queë Dios biti ca rizí yëa.  

21 
1  Gudödi ni guyija, gudöda yugu yödz luyú Siria, en luyú Cilicia. 

22 
1  Yugu dza ni biti núnbëgaquië neda bö ́chiru tudubë queë Cristo 

gapa naca luyú Judea. 23 
1 Gulanö ́zisinë lë na gúlaguixjö quia 

iazícarö bönachi, gulanná: “Bönni na gudxía nahuë rëu zíalö, runë 
libán naa que le reja ládxiru, lë na gúunë usulu usunítië.” 24 

1 Caní 
guca, gulaguë yöl-la ba Dios tu nözda neda.  

2  

Bönni gubáz queë Cristo guzxí lu náagaquië Pablo  
1 

2  Cate chigudödi chidá iz, guyéajlena Bernabé, en budxina 
yödzö Jerusalén. Guchëa-bi Tito, dzágabi neda. 2 

2 Guyija ni, en 
bëlena didza tsöláalö bönni ni yuu lu náagaquië dxin queë Cristo, 
ate gudíxjöiida légaquië ca naca libán runa que le rinnë ́dxia lógaca 
bönachi izáa. Caní bena tu gúunda cabí ugáana nítisö dxin na 
chibena, enca dxin ni runa naa. 3 

2  Sal-la nácabi Tito, bii luzáa, bii 
griego, biti gulunë bönni ni ga irugu lu xpëĺabi lë na naca bë 
bönachi queë Dios ca tun cazë bönni judío. 4 

2 Le nácatë gulacuá bal-la 
bönachi ni, nupa ni tazí yë, taná nácagaca bö ́chiru, ate gulë́ëni 
ilún ga irugu lu xpëĺabi Tito lë na naca bë. Yugu bönni ni 
núngaquië tu zxön rëu pero tuyusë ca runru para iléquibeenë ca 
nuláru lu yöl-la unná bë que le rinná bë xibá queë Moisés tu nácaru 
tuz len Jesucristo. Gulë́ënë ilunë ga huöácaru leyúbölö huen dxin tsaz 
lu xibá na. 5 

2 Biti ca bëtu légaquië lataj. Caní bentu para gun chíitu 
le nácatë que le rinnë ́dxia para gaca uzíili xibé le rinnë ́dxia na.  

6 
2 Yugu bönni ni réquiru yuu lu náagaquië dxin queë Cristo biti bi 

gulanná bee neda le naca cubi, pero biti ruíi ládxaa ca nácagaquië. 
Dios biti ruchia rusörö́ë rëu ca tuchia tusörö ́bönachi rëu. 7 

2 Biti bi 
gulanná bee neda tu guléquibeenë Dios nudödë lu naa dxin queë, 
para tsöjena libán que le rinnë ́dxia lógaca bönachi izáa, ca na 

nudödë lu nëë Pedro dxin queë, para gunë libán que le rinnë ́dxia 
lógaca bönachi judío. 8 

2 Len yöl-la huáca queë, Dios benë neda bönni 
gubáz queë para usédida bönachi izáa, ca na benë Pedro bönni 
gubáz queë para usédinë bönachi judío.  

9 
2 Jacobo, en Pedro, en Juan, bönni ni réquiru yuu lu naagaquië 

dxin queë Cristo, guléquibeenë Dios nudödë lu naa dxin ni. Que lë ni 
na guzxí ladxi náagaquië neda, enca Bernabé, ate bentu tuz didza 
tsöjentu xichinë Dios lógaca bönachi izáa neda, en Bernabé, ate 
légaquië ilunë xichinë Dios lógaca bönachi judío. 10 

2 Gulátayusë lotu 
tsönetu gácalentu bönachi yechi, ate lë ni naca tu le ruíiticasö 
ládxaa runa.  

Ca guca cate Pablo gudíl-lalenë Pedro lu yödzö Antiquía  
11 

2  Cate bidxinë Pedro lu yödzö Antioquía, gudíl-lalena lë didza tu 
lë cazë guchíxinë ca benë. 12 

2 Caní guca tu zíatëlö gudágulenë tsözxö ́n 
yugu bönachi izáa ni. Benë caní ga biladxinrë bal-la bönni 
dágaquië Jacobo. Níirö gusí lahuë rubíguië, en bítirö gudágulenë 
tsözxö́n bönachi izáa na tu gúdxinë bi ilunë bönni na nazí lu 
náagaquië ilunë ga irugu lu xpëĺagaca bönachi izáa ca rinná bë xibá 
queë Moisés. 13 

2 Níirö iazícarë bönni judío ni tayija ládxëë Cristo 
gulunë tu zxön Pedro ca runë lu yöl-la radxi queë, ate caní guca ga 
bidxintë gulunë ga gúdxinë ca Bernabé, ate lë benë tu zxön 
légaquië. 14 

2  Cate biléeda biti tunë ca naca le nácatë le rusedi rëu le 
rinnë ́dxia, gudxa-në Pedro lógaca yúgutë nupa ni nudúbigaca queë 
Cristo, gunnía: “Li nacu bönni judío, pero runu li ca túngaca bönachi 
izáa, en calëga ca tunë bönni judío. ¿Bizx queë rë́ënu gunu ga 
ilúngaca bönachi izáa ca tunë bönni judío?”  

Nulágaca bönachi judío ca na nulágaca ca bönachi izáa  
15 

2  Gudxa ca Pedro: “Rëu ni nácaru bönni judío tu nácagaquië xuz 
xináaru judío, en calëga bönachi izáa, nupa cabí núnbëgaca Dios. 
16 

2  Nöz quéziru cuntu nu huöáca tsahui lahuë Dios tu run nu na tsca 
rinná bë xibá queë Moisés, pero huöáca tsahui tuzi nu na reja ladxi 
Jesucristo. Lës caní ca rëu reja ládxiru Jesucristo para huöácaru 
tsahui lahuë Dios, en calëga tu runru tsca rinná bë xibá queë Moisés. 
Cuntu caz nu huöáca tsahui lahuë Dios tu run tsca rinná bë xibá queë 
Moisés.  

17 
2  ’Naa, réquiru nuhuöácaru tsahui tu reja ládxiru Cristo, pero 

channö naca bë nácaru bönni dul-la ca nácagaca bönachi izáa, 
¿innátsaru runë Cristo ga runru dul-la? ¡Biti caz! 18 

2 Channö ruíi 
ládxaa uchisa le chibuquinja, lë ni naca bë riguitsja xibá le gunná 
bëë Dios. 19 

2 Tu cabí guca uzóa didza xibá na gunná bëë Moisés, guca 
quia tsca chinátia. Tu caní naca, nulá naa lu xibá na para soa 

ibana, en guna ca rë́ënë Dios. 20 
2  Naca quia ca chigútilena tsözxö́n 

Cristo lëe yaga cruz ga na gútië Lë. Que lë ni na calëga neda ni zoa 
nabana, pero Cristo zoë nabanë lu icja ládxidaahua. Tsca naca zoa 
nabana naa, naca tu reja ládxaa Lë zxíinë Dios, Bönni na bidxíinë 
neda, en budödi cuinë lu yöl-la guti uláz quia neda. 21 

2 Biti rë́ënda 
uzóa tsöláalö le ruzá ládxëë queëŕu Dios. Channö huáca huöáquië 
tsahui tu bönni lahuë Dios tu runë tsca rinná bë xibá queë Moisés, 
níirö nítisö gútië Cristo.”  

3  

Le rinná bë xibá queë Moisés, en le reja ládxiru Cristo  
1 

3 Libíili, tu canö́z, libíili, bönni Galacia. ¿Nuzxi gulúutsö 
libíili nëbi para cabirö uzóali didza le nácatë? Gate ga rë 

buluíitu libíili le sayéaj ca gútië Jesucristo lëe yaga cruz. 2 
3 Gudíxjöii 

neda lë ni. ¿Bidisóalenë libíili Dios Bö láayi tu benli ca rinná bë 
xibá queë Moisés o tu guyija ládxili le rinnë ́dxia biyö́nili? 3 

3  ¿Nacxi 
guca nácali tu canö́z caní? Gusí loli nácali bönachi queë Dios tu 
zóalenë libíili Dios Bö láayi. ¿Réquitseli huáca udxi gunli ga 
guéquili queë Dios rácasö queëĺi? 4 

3 ¿Guca nítisö guca queëĺi yúgutë lë 
na guzxaca gudíili? ¡Biti ca guca caní! 5 

3  Cate Dios risö ́l-lëë queëĺi 
Dios Bö láayi, en ruë libíili lataj gunli yugu yöl-la huáca que yehua 
yubá, ¿runë caní tu runli ca rinná bë xibá queë Moisés o tu reja 
ládxili le rinnë ́dxia na biyö́nili?  

6 
3 Lu guichi láayi rnna: Abraham guyija ládxëë Dios, ate Dios gunnë́ 

náquië bönni tsahui tu guyija ládxëë Lë. 7 
3  Que lë ni na na ral-la 

inö ́zili, nupa na tayija ladxi Dios nácagaca idú zxíini xisóë 
Abraham. 8 

3 Lu guichi láayi ruíi didza zíatëlö ca gunë Dios, innë́ 
nácagaquië tsahui bönni izáa ilayija ládxëë Lë. Que lë ni na Dios 
gudíxjöiinë Abraham zíatëlö ca naca le rinnë ́dxia, gunnë́: “Lu nëë 
Zxíini xisú guna ga gaca dxia quégaca bönachi idutë yödzölió.” 9 

3  Caní 
naca, Abraham guyija ládxëë Dios, ate Dios benë ga guca dxia queë. 
Lës caní ca naa, Dios runë ga raca dxia quégaca yúgutë nupa tayija 
ladxi Lë.  

10 
3  Nupa na tuzxöni ladxi uluhuöáca tsahui tu túngaca ca rinná bë 

xibá queë Moisés, nabágagaca xíguia. Caní naca tu nazúaj lu guichi 
láayi, le rnna: “Yúgutë nupa na cabí túngaca idutë ca rinná bë xibá 
na nabágagaca xíguia.” 11 

3  Naa, naca bë cuntu nu huöáca tsahui 
lahuë Dios tu run nu na le rinná bë xibá na, tu zoa lu guichi láayi le 
rnna: “Nu na nuhuöáca tsahui lahuë Dios soa ibán tu reja ladxi Lë.” 
12 

3  Ca na nuhuöáca tsahui lahuë Dios nu na reja ladxi Cristo nadzá ca 
naca que nu na ruzxöni ladxi nuhuöáca tsahui tu run ca rinná bë xibá 
queë Moisés. Zoa lu guichi láayi le rnna: “Nu na run idutë ca rinná bë 
xibá na soa ibán tu run caní.”  

3 

13 
3 Cristo busölë́ rëu lu le richugu queëŕu le rinná bë xibá na tu bëë 

latja nu guchugu queë uláz queëŕu. Caní naca tu zoa lu guichi láayi le 
rnna: “Narugu quégaca yúgutë nupa na dágaca lëe yaga.” 14 

3 Caní guca 
queë Cristo para gaca gunë Dios ca na guzxí lu nëë queë Abraham, 
gunë ga gaca dxia quégaca bönachi izáa lu nëë Jesucristo, en para 
gaca gunë ga idisóalenë Dios Bö láayi rëu channö uyija ládxiru Lë, 
ca na guzxí lu nëë Dios gunë.  

Le rinná bë xibá queë Moisés, en le guzxí lu nëë Dios gunë queëŕu  
15 

3  Naa, böchi zánado, uzúaja queëĺi tu le rucudzu didza, tu le 
raca queëŕu. Cate chopa bönni chigulunë tuz xtídzagaquië, en 
chigulunë tsutsu didza na, cuntu nu gaca utsá didza na, en cabí gaca 
nu bi udá lëe didza na. 16 

3  Dios guzxí lu nëë bi gunë queë Abraham, 
en que zxíini xisóë. Ga zoa lu guichi lë ni, biti rnna: “Quégaca zxíini 
xisú”, le ruíi didza que zián bönachi, pero rnna: “Que zxíini xisú.” 
Lë ni ruíi didza que tuz bönni, Lë Cristo. 17 

3  Lë ni na le rë́ënda innía: 
Dios benë tuz didza len Abraham, en guzxí lu nëë gunë ca na gunnë́. 
Le nazúaj lu xibá queë Dios, le benë Dios tapa gayuá yu chi-uruá iz 
gudödi ni cate gudxë caní Abraham, biti gaca ugúa lë na guzxí lu 
nëë Dios gunë, en cabí gaca usulu le. 18 

3  Naa, channö ral-la gunru ca 
rinná bë xibá na para síiru le guzxí lu nëë Dios gunsë, bítirö naca tu 
le guzxí lu náasë gunë. Dios runsë caní tu caní guzxí lu nëë bi gunë 
queë Abraham.  

19 
3  Channö caní naca, ¿bizx queë gunná bëë Dios xibá na nazúajgaca 

lu didza queë? Dios gunná bëë caní para gaca bë xíguia nabágaru, 
pero gúcasö caní ga bidxintë dza na bilá lahuë zxíini xisóë Abraham 
na, Bönni na guzxí lu nëë Dios gunë queë lë na. Yugu le gunná bëë 
Dios lu xibá queë, gusö ́l-lëë yödzölió ni lu náagaquië gubáz láayi 
queë, ate Moisés budödë didza ca nácagaca xibá na. 20 

3  Biti naquín nu 
udödi didza cate naca tuz nu run tuz didza, ate Dios, tuz náquië.  

Bizx queë gunná bëë Dios le zóagaca lu xibá queë  
21 

3  Le nazúajgaca lu xibá queë Dios, ¿tadágaca lë na guzxí lu nëë 
Dios gunë? ¡Biti ca! Latu gunná bëë Dios tu xibá le gaca gun ga 
sóaru ibanru tsaz, níirö huáca huöácaru tsahui lahuë Dios channö 
gunru ca na rinná bë xibá na. 22 

3 Tsca naca lë na nazúaj lu guichi 
láayi, yúgutëru nabágaru dul-la. Caní naca para gaca síiru lë na 
guzxí lu nëë Dios gata queëŕu cate tseja ládxiru Jesucristo.  

23 
3 Zíatëlö ga bidxín dza gaca tseja ládxiru Cristo, le rnna xibá na 

gunná bee rëu, ca na zoa le rinná bee tu bönni yuë lidxi guíë. Caní 
guca ga bidxintë dza bilá lahui gaca huöácaru tsahui channö uyija 
ládxiru Lë. 24 

3 Caní naca, le nazúaj lu xibá queë Dios gunná bee rëu, 
lë na busedi rëu ca tu bönni usedi ga bidxintë dza bilá lahuë 

Jesucristo, para gaca huöácaru tsahui lahuë Dios channö uyija 
ládxiru Lë. 25 

3 Naa, tu bidxín dza gaca huöácaru tsahui channö uyija 
ládxiru Cristo, bítirö inná bee rëu lë na busedi rëu.  

26 
3  Yúgutëli nácali bii queë cazë Dios tu reja ládxili-në Jesucristo, 

en chinácali tuz len Lë. 27 
3 Yúgutë nupa nadílagaca nisa para 

huöácagaca tuz len Jesucristo, nuhuöácagaca ca náquië Lë cazë. 
28 

3  Bítirö narúaj choplö bönni judío, en bönni izáa, en cabí narúaj 
choplö bönni náquië tsaz huen dxin, en bönni nazán, en cabí narúaj 
choplö bönni, en nigula, tu cate böácali tuz len Jesucristo, yúgutëli 
böácali ca tuz len luzáali tuli iatuli. 29 

3 Naa, channö néquili queë 
Cristo, nácali ca zxíini xisóë Abraham, ate nazíili lë na guzxí lu 
nëë Dios gunnë queë Abraham.  

4  

1 
4 Lë ni le rë́ënda innía: Tsanni ni ribö́zabi tu bii bö ́nnido 

síibi bi ral-la gunnë xúzibi queëb́i, ni nácabi bíido, en biti 
nayëṕisëtëröbi ca raca que tu nu naca tsaz huen dxin, sal-la le nácatë 
nequi queëb́i yúgutë. 2 

4 Tsanni ni nácabi bíido, nacuá nupa tun chii 
lëbi, en tugún dxin le nequi queëb́i ga idxintë dza chinuzóë xúzibi 
queëb́i. 3 

4  Lës caní raca ca queëŕu. Tsanni ni gúcaru ca bíido, gunná 
bee xibá na rëu ca raca quégaca bönachi yödzölió ni. 4 

4 Cate bizáa 
dza, Dios gusö́l-lëë zxíini cazë ni. Gúquië zxíininu tu nigula ca 
nácaru rëu, en gunná bee le zoa lu xibá quégaca bönni judío Lë. 
5 

4  Caní guca queë para guca busölë́ nupa na rinná bee le zoa lu xibá 
léguequi, para gaca huöácaru bii queë Dios.  

6 
4 Para gaca bë chinácali bii queë cazë, Dios guchizë Dios Bö láayi 

ládxidooli, ate Lë cazë rulidzë Dios uláz queëĺi, rnnë: “Xuza.” 
7 

4  Caní naca, chinácali bii queë Dios, en bítirö nácali ca yugu bönni 
tsaz nácagaquië huen dxin. Naa, tu nácali bii queë cazë Dios, Lë 
cazë nazí ladxi nëë guequi queëĺi le nequi queë tu nácali tuz len 
Cristo.  

Pablo ruíi ládxëë bönni Galacia tayija ládxëë Cristo  
8 

4 Cate ni biti núnbëëli-në Dios, gúcali ca yugu bönni, tsaz 
nácagaquië huen dxin, en benli dxin quégaca budó néquini. Biti ca 
nácagaca budó na Dios. 9 

4  Naa, tu núnbëëli-në Dios, o huáca innaru: 
Tu núnbëë Dios libíili, ¿bizx queë rë́ënili ubíili yugu lu xibá cané 
na cabí nu uzí xibé? ¿Rë́ënili huöácali huen dxin tsaz, en gunli ca 
rinná bë xibá na? 10 

4  Rápali tu iatú dza, enca tu iatú beo, enca tu 
iatú cusu na, en tu iatú iz. 11 

4  Rádxida bi gaca queëĺi. ¿Naru nuhuöáca 
nítisö dxin bena para gúnbëëli le nácatë? 12 

4 Rátayuá loli, böchi 
zánado, gácali ca naca neda, nulá naa lu na xibá benë Moisés. Caní 
ral-la gácali tu böáca neda ca gúcali libíili. Biti bi le cabí naca 
dxia benli quia neda.  

4 

13 
4 Chinö ́z quézili bizx queë na gusí lahua runa libán loli que le 

rinnë ́dxia. Bena libán ni tu güíida. 14 
4 Biti bucáanali neda cané, en 

cabí buzóali neda tsöláalö sal-la bigútili ca guca yödzöhuë́ quia na. 
Benli neda bal, tuz ca gunli bal tu gubáz láayi queë Dios, o ca runli 
bal Jesucristo caz. 15 

4  Budzéjalëëli dza ni. ¿Bizxi guca queëĺi tu cabirö 
raca caní? Lë ni gaca innía ca guca queëĺi: Latu huáca gunli, bubéajli 
guiö́j lo quézili, le gúnnali quia. 16 

4  Naa, ¿réquili nuhuöáca tu nu 
rilédee libíili tu gudxa libíili le nácatë?  

17 
4  Bönni ni tutsë́ë libíili tuíi ládxëë libíili, pero calëga para gaca 

dxia queëĺi. Të́ënë ilunë ga ucáanali netu para güíi ládxili 
légaquië. 18 

4  Naa, naca dxia zoa nu ruíi ladxi libíili, pero tuz channö 
naca para gaca dxia queëĺi. Caní ruíiticasö ládxaa libíili, en calëǵasö 
cate ni zóalena libíili. 19 

4 Libíili, zxíinado. Ca na raca queëńu 
nigula chizóa sóabi bíido queëńu, riguíi rizácanu, lës caní riguíi 
rizácaa neda nia queëĺi leyúbölö ga idxinrö dza gácali idú ca náquië 
Cristo. 20 

4  Nácaru la zóalena libíili naa para gaca güíilena libíili 
didza nadzáalö, tu ruúbi ruguíilëëda nia queëĺi.  

Le rucudzu didza ca guca quégacanu Agar en Sara  
21 

4  Naa, libíili, nuli rë́ënili uzóa cuinli lu xibá queë Moisés, 
gulinátsöca didza ni gua. ¿Catu caz buzë ́nágali le rnna xibá na? 
22 

4  Rnna xibá na caní: gulacuáabi chópabi bii bö ́nnido queë 
Abraham. Tubi gúcabi zxíininu tu nigula tsaz nácanu huen dxin, ate 
iatubi gúcabi zxíininu nigula nazannu. 23 

4 Zxíininu nigula huen dxin 
na gúlajbi lu nia lu na tu bönni tsca tálajbi yúgutë bíido, pero 
zxíininu nigula nazannu na gúlajbi tu guzxí lu nëë Dios gunë ga 
gálajbi. 24 

4  Lë ni naca ca tu le rucudzu didza. Ca guca quégacanu 
chópanu nigula ni sayéaj ca naca chopa didza Dios bénlenë bönachi. 
Tu didza na naca le buzóë Dios lu guía Sinaí, le sayéaj lë na guca 
queëńu Agar. Nupa na rinná bee xibá na léguequi, nácagaca ca 
zxíininu Agar, en nácagaca ca huen dxin tsaz lu xibá na. 25 

4 Le gúcanu 
Agar na sayéaj ca ca naca guía Sinaí na le zoa luyú Arabia, en sayéaj 
ca ca naca yödzö Jerusalén naa dza, tu naca yödzö na ca tu bönni 
tsaz náquië huen dxin tsözxö ́n len nupa nacuá lu yödzö na. 
26 

4  Jerusalén na zoa yehua yubá nazán, ate rëu ni nácaru bönachi 
uládz que yödzö ni. 27 

4 Nazúaj lu guichi láayi le rnna:  
Budzeja, nigula huödx, cabí nacuá zxíinu.  
Lu yöl-la rudzeja quiu gurö ́dxia,  
sal-la catu caz guca quiu le riguíi rizácanu nigula  
chizóa sóabi bíido queëńu.  
Budzeja tu sal-la nusán në́eguequi bönachi li,  
gunë Dios ga ilayántërö zxíinu  
ca bii queëńu nigula zóalennu bönni queëńu.  

28 
4  Libíili, böchi zánado, rëu ni nácaru ca gúcabi Isaac, zxíinë 

Abraham. Nácaru ca yugu zxíini xisóë Abraham, guzxí lu nëë Dios 
gata queë. 29 

4  Dza ni, bii na gúlajbi ca tálajbi yúgutë bíido, gudxía 
náabi bii na gúlajbi tu nözi yöl-la huáca queë Dios Bö láayi. Lës 
caní raca ca queëŕu naa, tabía no bönachi yödzölió ni rëu. 30 

4  ¿Bizxí 
rnna le zoa lu guichi láayi? Caní rnna: “Gurúuna-nu nigula na tsaz 
nácanu huen dxin tsözxö́n len zxíininu, tu biti gaca zxíininu nigula 
na síibi tsözxö́n zxíininu nigula nazannu le guzxí lu nëë Dios guequi 
queëb́i zxíininu nigula nazannu na.” 31 

4 Caní naca, böchi zánado. Biti 
nácaru ca nácabi zxíininu nigula na, tsaz gúcanu huen dxin, pero 
nácaru ca zxíininu nigula nazannu na.  

5  

Guligún chii cuinli, ugáanali lu yöl-la nazán  
1 

5  Chinazanru tu busanë Cristo rëu. Gulisóa tsutsu channö, 
ugáanali lu yöl-la nazán na. Biti uzóa cuinli leyúbölö lu xibá 

queë Moisés para cabí gácali ca tu bönni, tsaz náquië huen dxin.  
2 

5 Bulizë ́nágali neda. Neda, Pablo, rea libíili, channö ruíili lataj 
nu ichugu lu xpëĺali ca rinná bë xibá na, biti ca uzíili xibé le benë 
Cristo. 3 

5  Leyúbölö rë́ënda guía nútitës bönni ruë lataj nu ichugu lu 
xpëĺëë caní, run bayudxi gunë idutë ca le rinná bë xibá queë Moisés. 
4 

5  Nuli réquili huöácali tsahui lahuë Dios tu runli ca rinná bë xibá 
na, chibuláalenli-në Cristo. Chibusán náali le ruzá ládxëë Dios 
queëŕu. 5 

5 Rëu ni ruzxöni ládxiru huöácaru tsahui lahuë Dios nia que 
yöl-la huáca queë Dios Bö láayi tu reja ládxiru Cristo. 6 

5  Channö 
nácaru tuz len Jesucristo, biti bi run channö narugu lu xpëĺaru ca 
rinná bë xibá na o channö cabí narugu caní lu xpëĺaru. Le run 
bayudxi naca tseja ládxiru Cristo, le run ga idxíiru luzáaru.  

7 
5 Dxíado guca ca gusí loli runli dza ni. ¿Nuzxi ben ga bucáanali le 

nácatë? 8 
5  Biti benë Dios, Bönni rulidzë libíili, ga benli caní. 9 

5 Biti 
gal-la ládxili lë na rnna: “Látisö cúa zi que yöta xtila ruhuöázx idutë 
cúa ga nayúu cúa zi na.” 10 

5  Tu nácaru tuz len Xanru, runa löza ca 
naca queëĺi, sa ládxili tuz ca rizá ládxaa neda, ate Dios gun zië 
bönni na rutsë́ë libíili, nútitës nu naca bönni na.  

11 
5  Ca naca quia neda, böchi zánado, nacuá nupa tanná rusédida 

bönachi ral-la irugu lu xpëĺaguequi ca rinná bë xibá queë Moisés. 
Channö runa caní, ¿bizx queë tabía nahuë bönni judío neda? Latu 
rusédida caní, cuntu nu ilé neda tu runa libán ca gútië Cristo lëe 
yaga cruz. 12 

5 Ca naca que nupa ni tutsá libíili, të́ëni irugu lu xpëĺali 
lë na, nácöru la ilachugu tsaz cuínguequi.  

13 
5 Ca naca queëĺi, böchi zánado, Dios bulidzë libíili para gácali 

bönachi nazángaca. Biti ugunli dxin yöl-la nazán na para gunli ca 
rizësö ládxili, pero para gunli dxin que luzáali, tuli iatuli, tu 
nadxíili luzáali. 14 

5  Yúgutë le rinná bë xibá queë Dios rusudxín nu na 

5 

run ca rinná bë xibá na rnna: “Ral-la idxíinu luzóo ca nadxíi 
cuinu.” 15 

5  Channö rizí quídzali luzáali tuli iatuli, runli ca tunba 
böa guía sínia, táguyaaba, en táguba luzáaba. Buliyú tsate usulu 
usunítili luzáali tuli iatuli.  

Le runru lu yöl-la bönáchisö queëŕu, en le runru  
len yöl-la huáca queë Dios Bö láayi  

16 
5  Lë ni na rea libíili: Guligüí latja inná béenë libíili Dios Bö 

láayi, ate níirö bítirö gunli ca rizësö ládxiili lu yöl-la bönáchisö 
queëĺi. 17 

5 Yugu le rizë ́ládxiru gunru lu yöl-la bönáchisö queëŕu biti 
röjlö ́z le rë́ënë Dios Bö láayi gunru, ate lë na rë́ënë Dios Bö láayi 
biti röjlö ́z le rë́ëniru gunru lu yöl-la bönáchisö queëŕu. Chopa ni, 
biti röjlö ́zgaca, en que lë ni na biti gaca gunli ca rë́ëni quézili. 
18 

5  Channö ruíili lataj inná béenë Dios Bö láayi libíili, bítirö inná 
bee xibá queë Moisés libíili.  

19 
5  Naca bë le tun bönachi lu yöl-la bönáchisö quéguequi.  

Tun dul-la le riguitsaj xibá que yöl-la nutsaga na, enca dul-la le 
lëë.  

Tun yugu le naxihui, en yugu le catsahui.  
20 

5  Téquiguequi le bach budó néquiniguequi.  
Tun yöl-la gudzá.  
Tudíi luzë́eguequi, en tadíl-lalen léguequi.  
Tuzxée luzë́eguequi, en talé nupa na, en tuhuídi.  
Tarúaj choplö, en tubéaj tsöláalö nupa dágaca léguequi.  
21 

5  Tazë ́ladxi le dë que luzë́eguequi, en taguilaj xíguia.  
Tazudxi, en tagu lëe.  
Tudödi bë ca túnguequi.  

Le zián le caní túnguequi. Neda ruxösa ládxili naa para cabí gunli 
caní ca na buxösa ládxili zíalö, rnnía: Nupa túngaca caní biti ca 
iladeli ilayúu ga na rinná bëë Dios.  

22 
5  Channö zóalen Dios Bö láayi rëu runru caní:  

Nadxíiru luzáaru.  
Rudzeja ládxiru.  
Zoa dxi ládxidooru.  
Ribö́zaru zxön ladxi.  
Ruíi ládxiru luzáaru.  
Nácaru dxii ladxi.  
Rusudxinru xtídzaru.  
23 

5 Nácaru nöxaj ladxi.  
Rinná bee cuinru.  

Biti ca gunná bëë Moisés rëu para cabí gunru yugu le caní. 24 
5  Nupa 

néquiguequi queë Cristo bítirö tun ca të́ëni quez, en cabí tun le tazësö 
ladxi lu yöl-la bönáchisö quéguequi. 25 

5  Dios Bö láayi runnë yöl-la 

nabán queëŕu. Lë cazë ral-la inná béenë rëu ca naca yúgutë le 
runru.  

26 
5  Biti ral-la gun ba zxön cuinru, en cabí utsáaru luzáaru, en cabí 

uzxéeru luzáaru turu iaturu.  
6  

Ral-la gácalenru luzáaru turu iaturu  
1 

6 Naa, böchi zánado, channö iléeli runë dul-la tu bönni 
böćhili, nuli zóalenë Dios Bö láayi libíili, ral-la gunli ga ubíi 

ládxëë bönni na, pero run bayudxi gunli caní lu yöl-la nöxaj ladxi 
queëĺi, en uyú cuinli tsate cuu tu xihui libíili nöza dul-la. 
2 

6  Guligácalen luzáali tuli iatuli tsca naca yuá nabágali. Channö 
gunli caní uzóali didza le gunná béenë Cristo rëu.  

3 
6 Channö zoa nu réqui chinadeli yöl-la nayëṕisë, en biti bi nadeli nu 

na, nu ni na rizí yee la cuinsi. 4 
6  Tuhuéaj tuhuéajë bönni ral-la 

uchia usörö́ë que le runë. Níirö channö urúajë dxia, huáca gun ba 
zxön cuinë nia que le chinunë, en biti gun bayudxi uyúë ca núngaca 
iazícarö bönachi channö ba benrë dxia o cabí. 5 

6 Tuhuéaj tuhuéajë 
bönni ral-la guë le nusubáguëë Dios lë.  

6 
6 Channö zoa nu rusedi libíili ca naca le rinnë ́dxia, ral-la unö ́dzjali 

nu na rusedi libíili lati que yúgutë le do dë queëĺi.  
7 

6 Biti si yee cuinli tu cuntu nu gaca si yee Dios. Ulápali tsca naca 
le rázali. 8 

6 Channö le rázali naca yugu le runli ca rizësö ládxili lu yöl-
la bönáchisö queëĺi, le ulápali gaca yöl-la guti. Channö le rázali naca 
yugu le runli ca raza ládxëë Dios Bö Láayi, ulápali le gunnë Dios Bö 
láayi queëĺi, le naca yöl-la nabán idú. 9 

6 Caní naca, biti ral-la huöa 
ládxiru gunru le naca dxia, tu channö cabí huöa ládxiru, idxín dza 
uláparu. 10 

6 Que lë ni na, bátatitës gata queëŕu lataj, ral-la gunru le 
naca dxia quégaca yúgutë bönachi, en le naca lo, ral-la gunru caní 
quégaca böchi zanru tayija ladxi Cristo.  

Le buzúajë Pablo lu guichi ga ruúdx  
11 

6  Buliyú cate bach didza ni ruzúaja lu guichi len na cuina. 12 
6 Nupa 

na të́ëni ilún ga irugu lu xpëĺali ca rinná bë xibá queë Moisés, 
túngaca caní para ulurúaj dxia lógaca bönachi, en cabí bi ilún 
quéguequi tu túngaca libán ca gútië Cristo lëe yaga cruz. 13 

6  Yugu 
bönni na tazí lu náagaquië le narugu lu xpëĺagaquië ca rinná bë 
xibá queë Moisés, biti tuzóë didza idutë ca rnna xibá na. Të́ënë 
ilunë ga irugu lu xpëĺali para gaca ilún ba zxön cuíngaquië tu tanná 
béenë libíili para irugu lu xpëĺali caní. 14 

6  Ca naca quia neda, cúusa 
yöl-la ba le benë Xanru Jesucristo cate gútië lëe yaga cruz. Tu nözi 
le benë Cristo lëe yaga cruz, yugu le dë yödzölió ni naca quia ca tu le 
chinati, biti ruíi ládxaa le, ate neda naca quégaca bönachi yödzölió 
ni ca tu bönni nati, biti tuíi ladxi neda. 15 

6 Channö nácaru tuz len 

6 

Jesucristo, biti bi run channö narugu lu xpëĺaru ca rinná bë xibá na o 
channö cabí narugu lu xpëĺaru caní. Le run bayudxi naca gácaru 
bönachi cubi niu lëe ládxidooru. 16 

6  Yúgutë bönni na tunë ca rinná 
bë xibá runa ni, en yúgutë bönni na néquiguequinë queë Dios, 
rinábida-në Dios gunë ga soa dxi ládxidogaquië, en huéchi ládxëë 
légaquië.  

17 
6  Naa zë lo, cuntu nu bönni ral-la utsë́ë neda, tu nácagaca bë 

butsóa zóagaca lu xpëĺaa naca huen dxin queë Xanru Jesús.  
18 

6  Naa, böchi zánado, rinábida-në Xanru Jesucristo uzá ládxëë 
queëĺi yúgutëli. Ca caz.  

 


